
ZAMIJENICI MINISTARA Preporuke CM/Rec(2018)8 3. oktobra 2018.

Preporuka CM/Rec(2018)8 Komiteta ministara drzavama ¢lanicama
o restorativnoj pravdi u kriviénim stvarima

(Usvojio Komitet ministara 3. oktobra 2018.
na 1326. sastanku zamjenika ministara)

Komitet ministara, u skladu sa odredbom ¢lana 15.b Statuta Vijeca Evrope,
Imajudi u vidu rastuce interesovanje za restorativnu pravdu u drzavama ¢lanicama;
Uvidajudi potencijalne koristi od primjene restorativne pravde u kontekstu krivicnopravnih sistema;

Imajuci u vidu deSavanja u drzavama clanicama u vezi sa primjenom restorativne pravde kao
fleksibilnog, responzivnog i participatornog procesa za rjeSavanje problema;

Prepoznajuci da restorativna pravda moZe nadopuniti standardne krivicne postupke ili se
primjenjivati kao alternativa tim postupcima;

Uzimajudéi u obzir potrebu za vec¢im ucesc¢em aktera, ukljucujuéi Zrtvu i pocinioca, te drugih
pogodenih strana i Sire zajednice u otklanjanju i rjeSavanju posljedica Stete nanesene kriviénim
djelom;

Prepoznajudi restorativnu pravdu kao metodu za utvrdivanje i ispunjavanje potreba i interesa
navedenih strana na nacin koji je izbalansiran, pravic¢an i kolaborativan;

Uvidajudi opravdani interes Zrtava za veéim uvaZavanjem njihovih stavova u pogledu odgovora na
njihovu viktimizaciju, za komunikacijom sa pociniocem te reparacijom i zadovoljenjem u okviru
pravnog procesa;

Svjesni vaZznosti gajenja osjecaja odgovornosti medu pociniocima i stvaranja uslova u kojima oni
mogu ispraviti Stetu koju su nanijeli, ¢ime se doprinosi njihovoj reintegraciji, te omogucava
obestecenje i postizanje zajednickog razumijevanja uz odvracanje od cinjenja krivi¢nih djela;

Prepoznajuci da restorativna pravda moZe podici svijest o znacaju uloge pojedinca i zajednice u
prevenciji i odgovoru na krivi¢na djela i sukobima koji iz njih proizilaze, poti¢uéi na taj nacin
krivicnopravne sisteme na pronalaZenje konstruktivnijih odgovora;

Uvidajudi da su za primjenu restorativne pravde potrebne specificne vjestine, usvajanje kodeksa
prakse te uvodenje akreditovane obuke;

Imajuci u vidu sve veci obim dokaza prikupljenih istraZivanjima koji ukazuju na djelotvornost
restorativne pravde primjenom razli¢itih parametara, ukljucujuéi oporavak zrtve, odvracanje
pocinilaca od cinjenja krivi¢nih djela i zadovoljstvo aktera u procesu;



Uvidajudi potencijalnu sStetu kojoj mogu biti izloZeni pojedinci i drustva zbog pretjerane
kriminalizacije i primjene kriviénopravnih sankcija u svrhu kaZznjavanja, narocito kada se radi o
ranjivim i socijalno iskljuéenim grupama, i da se restorativna pravda moze primijeniti kao odgovor na
kriminal, gdje je to primjereno;

Prepoznajuci da kriminal podrazumijeva krSenje prava i narusavanje liénih odnosa pojedinca te da
otklanjanje posljedica takvih krSenja i narusavanja moze iziskivati odgovor izvan okvira
krivicnopravne sankcije;

Imajuci u vidu znacajan doprinos nevladinih organizacija i lokalnih zajednica u ponovnoj uspostavi
mira i ostvarivanju socijalne harmonije i pravde te potrebu za koordinacijom aktivnosti javnih i
privatnih inicijativa;

Uzimajudéi u obzir zahtjeve Konvencije za zastitu ljudskih prava i temeljnih sloboda (ETS. br. 5);

Pozivajudi se na Evropsku konvenciju o ostvarivanju djecijih prava (ETS br. 160) i Preporuke Komiteta
ministara drzavama ¢lanicama br. R(85)11 o poloZaju Zrtve unutar krivicnog zakona i postupka, br.
R(87)18 o pojednostavljenju krivicnopravnog sistema, br. (87)20 o socijalnim reakcijama na
maloljetnicku delinkvenciju, br R(88)6 o socijalnim reakcijama na maloljetnicku delinkvenciju medu
mladima iz migrantskih porodica, br. R(95)12 o upravljanju kriviénopravnim sistemom, br. R(98)1 o
porodi¢noj medijaciji, br. R(99)19 o medijaciji u kriviénim stvarima, Rec(2006)2 o Evropskim
zatvorskim pravilima, Rec(2006)8 o pruzanju pomodi zrtvama nasilja, CM/Rec(2010)1 o Probacijskim
pravilima Vijec¢a Evrope i CM/Rec(2017)3 o Evropskim pravilima o sankcijama i mjerama u zajednici;

Imajuci u vidu dokument CEPEJ(2007)13 Evropske komisije za efikasnost pravosuda kojim se utvrduju
Smjernice za djelotvorniju provedbu Preporuke br. R(99)19 o medijaciji u kriviénim stvarima;

Pozivajuéi se na Direktivu 2012/29/EU Evropskog parlamenta i Vije¢a od 25. oktobra 2012. godine o
uspostavi minimalnih standarda za prava, podrsku i zastitu Zrtava krivi¢nih djela;

Imajuci u vidu Becku deklaraciju o kriminalitetu i pravdi: U susret izazovima 21. vijeka (X kongres UN-
a o sprecavanju kriminala i postupanju sa prestupnicima, Be¢, 10-17. april 2000. godine, A/CONF.
187/4/Rev.3), Rezoluciju ECOSOC 2002/12 o Osnovnim principima primjene programa restorativne
pravde u kriviénim stvarima, Priru¢nik o programima restorativne pravde Ureda Ujedinjenih nacija za
droge i kriminal iz 2006. godine, te dokument Vijeée Evrope iz 2004. godine pod nazivom Obnavljanje
odnosa u zajednici- Medijacija i restorativna pravda u Evropi;

Preporucuje vladama drzava ¢lanica da se prilikom osmisljavanja sistema restorativne pravde vode
principima navedenim u prilogu ove Preporuke, koja se oslanja na Preporuku br. R(99)19 o medijaciji
u kriviénim stvarima, i da ovaj tekst uc¢ine dostupnim domadim nadleznim tijelima i institucijama, a
prvenstveno sudijama, tuziocima, policijskim agencijama, zatvorskim sluzbama, probacijskim
sluzbama, sluzbama za mlade u kontaktu sa zakonom, sluzbama za podrsku svjedocima i institucijama
za primjenu restorativne pravde.



Prilog Preporuci CM/Rec(2018)8
. Opseg Preporuke

1. Svrha ove Preporuke je poticanje drzava ¢lanica na razvoj i primjenu restorativne pravde u
pogledu njihovih krivicnopravnih sistema. Preporukom se promoviraju standardi za primjenu
restorativne pravde u kontekstu kriviénog postupka u svrhu zastite ucesnika postupka i sto
djelotvornijeg procesa u pogledu zadovoljenja njihovih potreba. Preporukom se Zele potadi
pravosudne institucije, te agencije za provedbu restorativne pravde i agencije krivicnopravnog
sistema na razvoj inovativnih pristupa za primjenu restorativne pravde i izvan okvira krivicnog
postupka.

2. Ova Preporuka namijenjena je svim javnim i privatnim subjektima u sektoru krivi¢ne pravde
koji procesuiraju ili upu€uju predmete restorativne pravde ili su u poziciji da restorativnu pravdu,
odnosno principe restorativne pravde primjenjuju u svom radu.

1l Definicije i opci principi djelovanja

3. »Restorativna pravda” podrazumijeva svaki proces koji stranama ostecenim krivicnim djelom
i onima koji su odgovorni za tu Stetu omogudava aktivno ucesce u rjeSavanju pitanja koja proizilaze iz
krivicnog djela, ako su za to dali svoj slobodan pristanak, uz pomo¢ osposobljene i nepristrasne trece
strane (u daljem tekstu: ,facilitator”).

4, Restorativna pravda Cesto se odvija u formi dijaloga (direktnog ili indirektnog) izmedu Zrtve i
pocinioca, a u tom dijalogu mogu ucestvovati, gdje je to primjereno, i druge osobe koje su direktno ili
indirektno pogodene krivicnim djelom. Medu njih se ubrajaju osobe koje pruzaju podrsku zrtvama ili

pociniocima, relevantne strucne osobe i ¢lanovi, odnosno predstavnici pogodenih zajednica. Ucesnici
u procesu restorativne pravde u svrhu ove Preporuke u daljem tekstu kolektivno se nazivaju ,strane”.

5. Ovisno o drzavi u kojoj se primjenjuje i nacinu na koji se primjenjuje, restorativna pravda,
izmedu ostalog, moZe podrazumijevati medijaciju izmedu Zrtve i poCinioca, medijaciju u krivicnom
postupku, restorativni sastanak, porodi¢ni grupni sastanak, sudenje u krugu ili mirovne krugove.

6. Restorativna pravda moZze se primjenjivati u svim fazama krivicnopravnog procesa. Na
primjer, moze se primjenjivati u kontekstu programa postupanja sa osobom kako bi se izbjeglo
lisSenje slobode, podizanje optuznice ili krivicno gonjenje, zajedno sa policijskim ili sudskim
postupkom, prije ili tokom krivicnog gonjenja, izmedu donosenja osudujuée presude i izricanja kazne,
kao sastavni dio kazne, ili nakon izricanja, odnosno izvrsenja kazne. Upudivanje na restorativnu
pravdu mogu vrsiti agencije krivicnopravnog sistema i pravosudne institucije, ili je mogu zahtijevati i
same strane.

7. Potreba za sudskim nadzorom je veéa ako ¢e restorativna pravda uticati na sudske odluke,
kao kada prekid krivicnog gonjenja ovisi o prihvatljivoj nagodbi, odnosno kada se sudu predlozi
sporazum kao preporucena naredba ili kazna.

8. Cak i prakse koje ne podrazumijevaju dijalog izmedu Zrtve i po€inioca mogu se osmisliti i
primjenjivati tako da u velikoj mjeri budu zasnovane na osnovnim principima restorativne pravde
(vidi Dijelove Il i VII). Restorativni principi i pristupi mogu se primjenjivati unutar kriviénopravnog
sistema, izvan okvira krivicnog postupka (vidi Dio VII).

9. »Sluzbe restorativne pravde” su svi subjekti koji provode restorativnu pravdu. To mogu biti
specijalizirane agencije za provodenje restorativne pravde, pravosudne institucije, agencije
krivicnopravnog sistema i druga nadlezZna tijela.



10. »Pravosudna tijela” su sudije, sudovi i javni tuZioci.

11. »Agencije krivicnopravnog sistema“ su policija, zatvori, probacijske sluzbe te sluzbe za
podrsku mladima u kontaktu sa zakonom i Zrtvama.

12. »Agencije za provodenje restorativne pravde” su sve specijalizirane agencije (privatne ili
javne) koje pruzaju usluge restorativne pravde u kriviénim stvarima.

1l. Osnovni principi restorativne pravde

13. Osnovni principi restorativne pravde podrazumijevaju moguénost aktivnog ucesca strana u
rjeSavanju krivicnog djela (princip uceséa aktera) i da rjeSenja usvojena u tom procesu budu
prvenstveno usmjerena na otklanjanje i ublazavanje posljedica Stete koja je kriviénim djelom
nanesena pojedincima, odnosima i Siroj drustvenoj zajednici (princip popravljanja Stete).

14. Ostali klju¢ni principi restorativne pravde odnose se na dobrovoljnost, namjerni dijalog uz
medusobno postovanje, jednako uvazavanje potreba i interesa ucesnika, proceduralnu pravi¢nost,
kolektivni dogovor zasnovan na koncenzusu, stavljanje teziSta na reparaciju, reintegraciju i postizanje
zajednic¢kog razumijevanja te odsustvo dominacije. Ovi principi mogu se koristiti kao okvir za Siru
reformu sistema krivicne pravde.

15. Restorativna pravda ne treba se razvijati i primjenjivati tako da se interesi Zrtve promoviraju
na ustrb interesa pocinioca i obrnuto. Restorativna pravda je neutralni prostor u koji su sve strane
pozvane i ohrabrene da iskazu svoje potrebe i da njihove potrebe budu zadovoljene u sto vecoj
mogucoj mjeri.

16. Restorativna pravda je dobrovoljni proces koji se provodi samo uz slobodan pristanak strana
koje su u potpunosti i unaprijed upoznate sa prirodom procesa, njegovim mogucim ishodima i
implikacijama i eventualnim uticajem restorativne pravde na buduée kriviéne postupke. Strane mogu
povudi svoj pristanak bilo kada tokom procesa.

17. Restorativnu pravdu treba provoditi uz postivanje povijerljivosti. Razgovori koji se vode u
okviru procesa restorativne pravde trebaju biti povjerljivi i ne smiju se naknadno koristiti, osim
ukoliko se strane o tome ne dogovore (vidi Pravilo 53).

18. Restorativna pravda treba da predstavlja opc¢enito dostupnu uslugu. Vrsta i teZina krivicnog
djela te geografska lokacija na kojoj je djelo pocinjeno ne bi trebali, u odsustvu drugih razmatranja,
iskljuciti opciju restorativne pravde za Zrtve i pocinioce.

19. Sluzbe restorativne pravde treba da budu dostupne u svim fazama krivi€nopravnog procesa.
Nadlezna tijela i stru¢ne osobe u oblasti prava treba da pruze Zrtvama i pociniocima dovoljno
informacija kako bi mogli odluciti o tome da li Zele ucestvovati u procesu restorativne pravde.
Upucivanja mogu da vrie pravosudna tijela ili agencije krivicnopravnog sistema u bilo kojoj fazi
krivicnopravnog procesa. To ne iskljuCuje postojanje moguénosti za samoupucivanje na restorativnu
pravdu.

20. Agencijama za provodenje restorativne pravde treba osigurati dovoljnu autonomiju u
pogledu krivicnopravnog sistema. Potrebno je o€uvati ravnotezu izmedu potrebe da ove agencije
budu autonomne i potrebe da se osigura postivanje standarda prakse.

v Pravni osnov za restorativnu pravdu u okviru kriviénog postupka



21. MozZda ée drzave Clanice htjeti da uspostave jasan pravni osnov za situacije kada pravosudna
tijela upucuju na restorativnu pravdu ili druge situacije kada njena primjena utice ili bi mogla uticati
na krivicno gonjenje ili sudski postupak.

22. U sistemima u kojima se restorativna pravda primjenjuje u okviru krivicnog postupka
potrebno je usvojiti odgovarajuce politike rada kojima se ¢e regulirati procedure za upucivanje na
restorativnu pravdu i vodenje sluc¢aja nakon primjene restorativne pravde.

23. Restorativna pravda mora podlijegati procesnim mehanizmima zastite. To konkretno znadi da
strane trebaju imati pristup jasnim i djelotvornim procedurama za ulaganje prituzbi i o njima biti
informirane. Stranama se mora omoguciti pristup prevodilackim uslugama, odnosno uslugama
pravne pomodi tamo gdje je to potrebno.

24, Ukoliko se restorativna pravda primjenjuje u predmetu u kojem su uklju¢ena djeca (kao Zrtve
ili kao pocinioci), njihovi roditelji, skrbnici ili druge relevantne odrasle osobe imaju pravo da
prisustvuju svakom postupku kako bi se osiguralo da su njihova prava ispoStovana. Na njihovo uéesce
u restorativnoj pravdi trebaju se primjenjivati svi posebni propisi i mehanizmi zastite koji reguliraju
ucesée u pravnom procesu.

V. Funkcioniranje krivicnopravnog sistema u kontekstu restorativne pravde

25. Prije nego Sto strane pristanu na ucesée u procesu restorativne pravde, facilitator ima
duznost da ih upozna o svim njihovim pravima i o prirodi procesa restorativne pravde, moguéim
posljedicama njihove odluke da u tom procesu ucestvuju i procedurama za ulaganje prituzbi.

26. Proces restorativne pravde moze se provoditi iskljudivo uz slobodan i informiran pristanak
svih strana. Niko se ne smije poticati nepravi¢nim sredstvima na ucesce u restorativnoj pravdi.
Restorativna pravda nece se primjenjivati ako u njoj treba da ucestvuju osobe koje iz bilo kojeg
razloga nisu sposobne da razumiju znacenje tog procesa.

27. Sluzbe restorativne pravde treba da budu sto inkluzivnije; potreban je odredeni stepen
fleksibilnosti kako bi se sto ve¢em broju ljudi omogucilo ucesée.

28. Pravosudna tijela i agencije krivicnopravnog sistema treba da stvore uslove, uvedu procedure
i osiguraju infrastrukturu neophodnu za upudéivanje predmeta sluzbama restorativne pravde kada god
je to moguce. Osobe koje su nadleZzne za donosenje odluke o upudivanju trebaju stupiti u kontakt sa
sluzbama restorativne pravde prije upucivanja, ako nisu sigurni da li starosna dob, zrelost,
intelektualna sposobnost ili drugi faktori onemogucéavaju primjenu restorativne pravde. U slucaju da
pretpostavka ide u korist upucivanju, osposobljeni facilitatori mogu u saradnji sa stranama da utvrde
da li su predmeti pogodni za restorativnu pravdu.

29. Facilitatorima treba osigurati dovoljno vremena i resursa za adekvatnu pripremu, procjenu
rizika i naknadni rad sa stranama. Facilitatori koji dolaze iz pravosudnih institucija i agencija
krivicnopravnog sistema treba da rade u skladu sa principima restorativne pravde.

30. Za pocetak procesa restorativne pravde uobicajeno je potrebno da strane budu upoznate sa
osnovnim ¢injenicama predmeta. UceScée u restorativnoj pravdi ne bi trebalo koristiti kao dokaz o
priznanju krivice u naknadnom pravnom postupku.

31. Odluku o upucivanju krivicnog predmeta na restorativnu pravdu, kada je svrha upucivanja
prekid pravnog postupka u slu¢aju eventualnog sporazuma, treba pratiti razuman rok u kojem
pravosudna tijela trebaju biti informirana o statusu procesa restorativne pravde.



32. Ako je predmet upucen na restorativnu pravdu od strane pravosudnih tijela prije izricanja
osudujuce presude ili kazne, odluku o daljem postupanju nakon Sto strane postignu sporazum o
ishodu treba da donesu pravosudna tijela.

33. Prije pocetka procesa restorativne pravde facilitator treba da bude upoznat sa svim
relevantnim cinjenicama predmeta i da od nadleznih pravosudnih institucija i agencija
krivicnopravnog sistema dobije sve neophodne informacije.

34, Odluke pravosudnih tijela o prekidu kriviénog postupka na osnovu postignutog i realiziranog
sporazuma o restorativnoj pravdi treba da imaju isti status kao i odluke donesene po drugim
osnovama, a koje prema odredbama domaceg zakona povlace prekid kriviénog postupka protiv iste
osobe u pogledu istih ¢injenica i u istoj drzavi.

35. Ako se predmet vrati na postupanje pravosudnim tijelima bez postignutog sporazuma izmedu
strana, odnosno ako se sporazum ne realizuje uspjesno, odluku o daljem postupanju treba donijeti
bez odlaganja i to u skladu sa pravnim i procesnim mehanizmima zastite koje predvida domace
zakonodavstvo.

VL. Funkcioniranje sluzbi restorativne pravde

36. Sluzbe restorativne pravde u svom radu trebaju primjenjivati standarde koje priznaju
nadleZna tijela. Potrebno je razviti standarde struc¢nosti i eticka pravila te procedure za odabir,
osposobljavanje, podrsku i ocjenu rada facilitatora.

37. Rad sluzbi restorativne pravde i subjekata koji pruzaju obuku iz restorativne pravde treba da
nadzire nadlezno tijelo.

38. Sluzbe restorativne pravde trebaju redovno pratiti rad svojih facilitatora kako bi osigurali
postivanje standarda te sigurno i efektivno provodenje prakse.

39. Sluzbe restorativne pravde trebaju uvesti odgovarajuce sisteme za evidentiranje podataka
pomocu kojih ¢e prikupljati informacije o predmetima koje su procesuirali. Kao minimum potrebno je
evidentirati vrstu restorativne pravde koja je primijenjena, odnosno razloge za izostanak napretka u
predmetima. NadleZno tijelo u zemlji treba prikupljati anonimizirane podatke i omoguditi pristup tim
podacima u svrhu istraZivanja i evaluacije.

40. Facilitatori, koji dolaze iz svih sfera Zivota, trebaju imati opée znanje o lokalnim kulturama i
zajednicama. Od njih se ocekuje da posjeduju odgovarajudi senzibilitet i kapacitete za primjenu
restorativne pravde u multikulturalnom okruZzenju.

41. Od facilitatora se o¢ekuje da budu sposobni za donosenje smislenih odluka i da vladaju
meduljudskim vjestinama koje su neophodne za djelotvornu primjenu restorativne pravde.

42. Facilitatori, prije provodenja restorativne pravde, trebaju proéi pocetnu obuku te nastaviti sa
pohadanjem redovne obuke na radnom mjestu. Obuka im treba prutziti visok nivo kompetencija,
uzimajudéi u obzir vjestine za rjeSavanje sukoba, konkretne zahtjeve rada sa Zrtvama, pociniocima i
ranjivim osobama, i osnovno poznavanje krivicnopravnog sistema. Stru¢ne osobe u oblasti krivicne
pravde, koje upucuju predmete na restorativnu pravdu, trebaju takoder biti adekvatno osposobljene.

43, Od facilitatora se o¢ekuje da posjeduju iskustvo i da su prosli naprednu obuku prije
provodenja restorativne pravde u osjetljivim, sloZzenim i ozbiljnim predmetima.

44, Menadzeri facilitatora trebaju proci obuku o vr$enju nadzora nad radom u predmetima
restorativne pravde i upravljanju servisima restorativne pravde.



45, Subjekti koji pruzaju obuku trebaju se pobrinuti da su njihovi materijali i pristupi uskladeni sa
najnovijim dokazima o djelotvornoj obuci i praksama facilitacije.

46. Restorativnu pravdu treba provoditi nepristrasno, na osnovu ¢injenica predmeta te potreba i
interesa strana. Facilitator treba uvijek postivati dostojanstvo strana i osigurati da se strane jedna
prema drugoj odnose s poStovanjem. Dominaciju jedne strane ili facilitatora u procesu treba
izbjegavati. Proces treba da tece uz podjednako uvazavanje svih strana.

47. Sluzbe restorativne pravde su odgovorne za pruzanje sigurnog i ugodnog okruzenja u kojem
¢e se provoditi proces restorativne pravde. Facilitator treba izdvojiti dovoljno vremena za pripremu
strana za njihovo ucesce i treba biti osjetljiv na ranjivosti bilo koje od strana te obustaviti primjenu
restorativne pravde ako se to pokaze neophodnim radi zasStite sigurnosti jedne ili vise strana.

48. Proces restorativne pravde treba provoditi efikasno, a da pri tome dinamika odvijanja tog
procesa odgovara stranama. Kod osjetljivih, sloZenih i ozbiljnih predmeta priprema i naknadne
aktivnosti mogu trajati dugo, a mozZe postojati i potreba da se strane upute na druge sluzbe, na
primjer radi lijeCenja posljedica traume ili ovisnosti.

49, Bez obzira na princip povijerljivosti, od facilitatora se o¢ekuje da nadleznim tijelima saopsti
sve informacije o neposrednoj opasnosti od krivicnog djela ili ozbiljnim krivicnim djelima za koje
sazna tokom primjene restorativne pravde.

50. Sporazumi trebaju predvidati samo pravicne, ostvarive i proporcionalne aktivnosti za koje su
sve strane dale slobodan i informiran pristanak.

51. Sporazumima se ne moraju predvidjeti konkretni ishodi. Strane se mogu sloZiti o tome da je
dijalog bio dovoljan da zadovolji njihove potrebe i interese.

52. Sporazumi se u $to vecoj mogucoj mjeri trebaju zasnivati na idejama strana. Facilitatori
trebaju intervenirati u sporazumima strana samo kada strane to od njih zatraze, odnosno kada su
aspekti njihovih sporazuma jasno disproporcionalni, nerealni ili nepravicni. U tom slucaju facilitatori
trebaju obrazloZiti i evidentirati svoje razloge za intervenciju.

53. Ako Ce restorativna pravda uticati na sudske odluke, facilitator treba da izvijesti nadlezna
pravosudna tijela ili agencije krivicnopravnog sistema o poduzetim koracima i ishodima restorativne
pravde. Bez obzira na obaveze facilitatora u skladu sa Pravilom 49., izvjestaji facilitatora ne trebaju
otkriti sadrZaj razgovora izmedu strana, niti na bilo koji nacin osudivati ponasanje strana tokom
procesa restorativne pravde.

VII. Kontinuirani razvoj restorativne pravde

54, Restorativna pravda zahtijeva adekvatne ljudske i finansijske resurse. Drzavne strukture u
zemljama u kojima se restorativna pravda primjenjuje trebaju podrzati i koordinirati provedbu
politika rada i aktivnosti u oblasti restorativne pravde na koherentan i odrziv nacin.

55. Potrebno je odrZavati redovne konsultacije izmedu pravosudnih tijela, agencija
krivicnopravnog sistema i restorativne pravde, pravnih strucnjaka, pocinilaca i grupa koje zastupaju
Zrtve i zajednice kako bi se postigla saglasnost oko jedinstvenog shvatanja znacenja i svrhe
restorativne pravde.

56. Pravosudna tijela, agencije krivicnopravnog sistema i agencije za provodenje restorativne
pravde treba ohrabrivati i poticati na angazman sa lokalnim zajednicama kako bi ih upoznali s
primjenom restorativne pravde i ukljuili u proces, gdje je to moguce.



57. Restorativnu pravdu trebaju provoditi isklju¢ivo osobe koje su dovoljno osposobljene za
facilitaciju. Bez obzira na to, potrebno je raditi na podizanju svijesti cjelokupnog osoblja i rukovodstva
pravosudnih institucija te agencija krivicnopravnog sistema i profesionalaca u kriviénopravnom
sistemu o principima rjeSavanja sukoba i restorativne pravde, kako bi ih svi razumjeli i mogli
primjenjivati u svakodnevnom radu.

58. Ako je pociniocima izre¢ena kazna nadzora i asistencije probacijskih sluzbi, restorativna
pravda moze se primijeniti prije, odnosno uporedo s aktivnostima nadzora i asistencije, te tokom
planiranja kazne. Primjena restorativne pravde uporedo s planiranjem kazne omogudéava razmatranje
dogovora o restorativnoj pravdi prilikom utvrdivanja planova nadzora i asistencije.

59. lako restorativnu pravdu obi¢no karakterise dijalog izmedu strana, moguce je osmisliti i
provesti brojne druge intervencije, koje ne podrazumijevaju dijalog izmedu zrtve i pocinioca, uz
postivanje principa restorativne pravde. Te intervencije obuhvataju inovativne pristupe reparaciji,
oporavak zZrtve i reintegraciju pocinioca. Na primjer, Seme za reparaciju u zajednici, odbori za
reparaciju, direktna restitucija Zrtve, Seme za podrsku Zrtvama i svjedocima, krugovi podrske za Zrtve,
terapeutske zajednice, kursevi za podizanje svijesti o Zrtvama, edukacija zatvorenika ili pocinilaca,
sudovi za rjeSavanje problema, krugovi podrske i odgovornosti, ceremonije reintegracije pocinilaca, i
projekti u kojima ucestvuju pocinioci i njihove porodice, odnosno Zrtve krivicnog djela, izmedu
ostalog, mogu se provoditi restorativno ako se primjenjuju osnovni principi restorativne pravde (vidi
Dio I11).

60. Restorativni principi i pristupi mogu se primjenjivati i u sklopu kriviénopravnog sistema, ali
izvan okvira krivicnog postupka. Na primjer, ovi principi i pristupi mogu se primjenjivati u slucaju
sukoba izmedu gradana i policijskih sluzbenika, izmedu zatvorenika i zatvorskih sluzbenika, izmedu
samih zatvorenika, odnosno izmedu radnika probacijskih sluzbi i pocinilaca koje nadziru. Isto tako
mogu se primijeniti i tamo gdje postoji sukob izmedu osoblja pravosudnih institucija, odnosno
agencija krivicnopravnog sistema.

61. Restorativne principe i pristupe mogu proaktivno primjenjivati pravosudna tijela i agencije
krivi€nopravnog sistema. Ovi principi i pristupi mogu se, na primjer, primjenjivati u svrhu izgradnje i
odrZzavanja odnosa medu osobljem u institucijama kriviénopravnog sistema, policijskih sluZbenika i
¢lanova zajednice, medu zatvorenicima, izmedu zatvorenika i njihovih porodica ili izmedu zatvorenika
i zatvorskih sluzbenika. Na taj nacin primjena ovih principa i pristupa doprinosi izgradnji povjerenja,
postovanja i drustvenog kapitala izmedu i unutar ovih grupa. Restorativne principe i pristupe mogu
proaktivno primjenjivati i pravosudna tijela i agencije krivicnopravnog sistema kod donosenja
rukovodnih odluka i tokom konsultacija sa osobljem, te u drugim aspektima koji se ti¢u upravljanja
osobljem i organizacijskog odlucivanja. Time se doprinosi razvoju restorativne kulture u ovim
organizacijama.

62. Bez obzira na potrebu za primjenom restorativne pravde nezavisno od krivicnopravnog
procesa, agencije za provodenje restorativne pravde, pravosudna tijela, agencije krivicnopravnog
sistema i druge relevantne javne sluzbe trebaju saradivati na lokalnom nivou u promoviranju i
koordiniranju primjene i razvoja restorativne pravde u svojim podrucjima.

63. Pravosudna tijela i agencije krivicnopravnog sistema trebaju razmotriti moguénost
imenovanja ¢lana osoblja koji ée imati nadleznost za promoviranje i koordinaciju restorativne pravde
ispred njihove organizacije i unutar nje. Ta osoba treba imati nadleZnost i za odrZavanje kontakta sa
drugim lokalnim organizacijama i zajednicama u vezi sa razvojem i primjenom restorativne pravde.



64. Drzave €lanice trebaju saradivati i pomagati jedna drugu u razvoju restorativne pravde. To
podrazumijeva razmjenu informacija o primjeni, razvoju i uticaju restorativne pravde i zajednicki rad
na izradi politika rada, istraZzivanju, edukaciji i razvoju novih pristupa. Drzave ¢lanice (i/ili lokalna
nadleZna tijela i relevantne organizacije u drzavama ¢lanicama) sa dobro razvijenim politikama i
praksama restorativne pravde trebaju dijeliti svoje informacije, materijale i stru¢na znanja sa drugim
zemljama ¢lanicama, odnosno lokalnim nadleznim tijelima i relevantnim organizacijama.

65. Vlasti na drzavnom i lokalnom nivou, pravosudna tijela, agencije krivicnopravnog sistema i
restorativne pravde trebaju provoditi promotivne aktivnosti u svrhu podizanja svijesti o restorativnoj
pravdi.

66. Drzave Clanice trebaju promovirati, pomagati i omogucavati istrazivanja u oblasti restorativne
pravde, sto podrazumijeva i evaluaciju Sema, odnosno projekata koje one provode ili finansiraju. Sve
sluzbe restorativne pravde trebaju omoguditi i podrzati nezavisnu evaluaciju usluga koje pruzaju.

67. Ovu Preporuku, njenu provedbu i principe koji su razradeni u prilogu potrebno je redovno
pregledati u svjetlu svih znacajnijih deSavanja vezanih za primjenu restorativne pravde u drzavama
¢lanicama i sukladno tome revidirati.

